
O ENSINO BILINGUE

Unha perspectiva de conxunto

UNHA CUESTION CONTROVERTIDA

E evidente que nunha sociedade
plenamente monolingiie -e non digamos
se no mundo se falase unha soa lingua- a
pedagoxia seria moito madis facil. Pero o
feito é que non ¢ asi, no mundo filanse
moitas linguas e en moitos lugares do
mundo varias linguas estdn en estreito
contacto e os habitantes destes lugares
senten a necesidade de cofiecelas e de
utilizalas. E cada dia mdis vivimos nun
mundo altamente intercomunicado, no
que o trafego de informacién e de perso-
as é constante, e no que cofecer outras
linguas faise cada vez madis necesario.
Non se trata polo tanto de decidir se a
adquisicién doutras linguas e en defini-
tiva a educacion bilingiie € ou non dese-
xable, senén de constatar que é
ineludible. E unha vez aceptado isto
podemos comezar a discutir sobre as
stas posibilidades e os seus limites, e
sobre a mellor maneira de organizala.

O neno aprende a falar no seo da
familia e cando se incorpora 6 sistema
escolar -cara 6s 5 ou 6 anos- postie xa as

estructuras bédsicas da lingua na que
aprendeu a falar e un repertorio de recur-
sos lingiiisticos axeitados para satisfacer
tédalas suas necesidades comunicativas.
A pesar de que as stias competencias lin-
glifsticas seguirdn aumentando e a esco-
la xogara un papel importante neste
enriquecemento, de tal xeito que a peda-
goxia da lingua constituird unha parte
importante da tarefa escolar. Polo tanto,
un tratamento comprensivo das linguas
na educacién deberia comezar por exa-
mina-la pedagoxia da primeira lingua,
unha tarefa especialmente necesaria nos
nosos dias cando tantas criticas esperta
e tanta inseguridade produce nos ensi-
nantes. Sen embargo, e en beneficio da
brevidade, renunciarei a esta parte do
problema para centrarme na pedagoxia
das segundas linguas no marco dun ensi-
no que utiliza ddas ou mais.

No curso destes comentarios
entendo por ensino bilingiie calquera
sistema educativo que se apoie en dias
linguas, ben sexa porque formalmente
utiliza as ddas linguas como vehiculos
do ensino, ben porque utiliza unha soa

lingua pero unha lingua distinta da pri-
meira lingua dos seus alumnos, ainda
admitindo que neste caso se trata dunha
forma errada de educacién bilingiie. En
cambio non considero bilingiie un siste-
ma educativo baseado nunha soa lingua
incluso se a utiliza para ofrecer ensinos
sobre outra lingua.

En 1928 o BIE (Bureau Inter-
nacional d’Education) convocou, proba-
blemente por primeira vez na historia,
unha reunién internacional de expertos
para discutir sobre a educacién bilingiie.
A reunién rematou cunha clara condena
do bilingiiismo na educacién. Os reuni-
dos, basedndose en estudios realizados
no Pais de Gales, decidiron que ten unha
influencia negativa sobre o desenvolve-
mento intelectual e incluso inconve-
nientes morais porque debilita a
formacién dunha personalidade sélida e
recomendaron que a introduccién dunha
segunda lingua se atrasase polo menos
ata os 12 anos.

Desde ent6n pasou moita auga
baixo as pontes de Europa e desde a déca-
da dos cincuenta, desde a tltima guerra
mundial para ser mdis exactos, abundan
as voces que, apoidndose igualmente en
investigacions cientificas, proclaman as
vantaxes intelectuais e culturais da
introduccién precoz dunha segunda lin-
gua e mdis ainda da educacién bilingiie.
O experimento de Saint Lambeth de
inmersién en francés para alumnos de
lingua inglesa no Canad4 francés é o
exemplo mdis cofiecido e divulgado.
Pero o prestixio dos defensores da educa-
ci6n bilingtie non pode disimula-lo feito

de que na maioria dos paises a educacién
segue sendo fundamentalmente mono-

lingiie, e que en moitos lugares do

mundo moitos alumnos tefien que
enfrontarse con situacions bilingiies en
pésimas condiciéns e con resultados
deficientes, co que as polémicas entre
partidarios e defensores do ensino bilin-
glie seguen sendo frecuentes. E como as
cuestiéns lingiifsticas nas situaciéns de
linguas en contacto acostuman a ter
implicaciéns politicas e a espertar pai-
x0ns encontradas, as discusiéns sobre a
educacién bilingiie ainda se complican
mais.

Unha primeira maneira de intro-
ducir un minimo de claridade e de racio-
nalidade nestas cuestidéns consiste en
recordar que as situaciéns que xustifican
unha educacién bilingiie son moi diver-
sas e requiren polo tanto tratamentos
distintos. Diversas pola situacién socio-
lingiiistica das linguas en presencia e
diversas polos obxectivos que se preten-
den conseguir co sistema educativo.
Simplificando moito podemos distinguir
polo menos tres tipos de situaciéns.

Linguas en contacto. Situacidns
caracterizadas porque nun mesmo espa-
cio xeogréfico e politico conviven duas
linguas. Xeralmente a coexistencia das
linguas resulta da coexistencia de dous
grupos de persoas que tefien unha delas
como lingua principal. Normalmente
tamén nestes casos entre as dias linguas
existe un claro desequilibrio respecto 6
seu papel na vida social, desequilibrio
que conduce a denominaciéns como: lin-
gua maioritaria e minoritaria, lingua ofi-

cial e lingua materna.... Dentro deste
padrén xeral caben 4 stia vez moitas
variantes o que produce situaciéns extre-
madamente diversas das que en Europa
hai sobrados exemplos.

Emigracién. Normalmente o emi-
grante fala unha lingua distinta da do
pais onde se instala e isto fai que se
atope nunha situacién bilingiie € o
mesmo océrrelles, pero con méis clarida-
de ainda, 6s seus fillos no momento que
se integran no sistema escolar. Tamén
estas situacions son extremadamente
variadas e reciben tratamentos distintos
segundo os paises.

Cosmopolitismo. A nosa socieda-
de produce un tal intercambio de persoas
e de informacién que obriga 6s seus
membros a cofiecer linguas estranxeiras,
especialmente as mais usadas na comu-
nicacién internacional. E s6 unha educa-
cién que nalgunha medida sexa bilingiie
pode asegurar este cofiecemento a fondo.

A frecuencia destas situaciéns
sociais no mundo contempordneo con-
duce 4 sda vez a un novo tipo de situa-
cién, a familia formada a partir de
persoas que orixinariamente falan lin-
guas distintas o que produce unha fami-
lia na que se falan varias linguas e na que
os fillos as adquiren desde a sia primeira
infancia e antes polo tanto do seu ingre-
so no sistema escolar. En principio esta
situacién escapa ¢ tema obxecto destas
paxinas, e sen embargo meditar sobre o
que ocorre nestes casos constitiie unha
excelente introduccién 6s problemas da
educacion bilingiie.



ADQUISICION PRECOZ DE DUAS LINGUAS

En 1916 un conecido lingiiista
chamado Ronjat publicou un libro no
que narra como o seu fillo, a quen seu
pai falaba en francés e sta nai en ale-
man, aprendeu a falar perfectamente nas
ddas linguas. Desde entén outros lin-
gliistas que se atoparon en situaciéns
parecidas narraron tamén as sias expe-
riencias, entre eles Taechner (1983), e
todos chegan 4s mesmas conclusiéns
que se poden resumir asi. Un neno que
desde a stia primeira infancia esta en
contacto frecuente con duas linguas cara
6s cinco anos convértese nun perfecto
bilingtie. E isto significa que a esta idade
adquiriu xa os dous sistemas bilingiies
en forma parecida 4 como os adquiren os
nenos monolinglies e co mesmo ou pare-
cido nivel de competencia, € 6 mesmo
tempo que os mantén separados no sen-
tido de que cando estd utilizando o un,
cando fala nunha lingua, espontanea-
mente s6 se lle ocorren palabras e for-
mas de combinalas propias de aquel
sistema como se 0 outro estivese repri-
mido e que en cambio pode cambiar de
sistema, por exemplo 6 cambiar de
interlocutor, case espontaneamente e
aparentemente sen esforzo. E o que
ainda é mdis importante: non s6 mantén
separados os dous sistemas e pode pasar
facilmente dun 6 outro, senén que pode
traspasa-las mensaxes dun 6 outro, ou
sexa, que é capaz de traducir e incluso
de actuar como traductor entre persoas
que descofiecen unha das duas linguas.

Estas experiencias amosan clara-
mente que a adquisicién dunha segunda

lingua moi cedo e cun nivel de compe-
tencia similar 4 primeira esta dentro das
posibilidades dun neno normal e que
non interfire co seu desenvolvemento
intelectual e persoal nin atrasa o seu
desenvolvemento lingtistico. Non é
certo polo tanto que o ensino bilingiie
tefla que ter necesariamente consecuen-
cias negativas.

Naturalmente os alumnos do
ensino bilinglie na stia inmensa maioria
non adquiriron as ddas linguas no dmbi-
to familiar senén que este é o obxectivo
e a tarefa da escola e dificilmente podera
constituir a escola un medio tan natu-
ralmente estimulante cara ds ddas lin-
guas como o é a familia bilingiie. O
bilingtiismo educativo é certamente difi-
cil, obriga a mobilizar toda clase de
recursos pedagdxicos e nunca lograra
resultados tan satisfactorios. Pero xa é
boa cousa partir da base de que a adqui-
sicion € posible ainda que sexa dificil.

Pero o exemplo do neno Ronjat
ofrécenos ainda outras lecciéns. A sua
familia cumpria certas condiciéns que
son as que en boa parte explican o éxito
conseguido. Recordemos en primeiro
lugar que se trata dunha familia de lin-
giiistas, polo tanto dun medio ambiente
académico, socioculturalmente de nivel
elevado, concretamente dunha familia
de profesores, o que significa de persoas
interesadas en que o seu fillo aprenda
varias linguas e en que as aprenda
correctamente, por exemplo evitando as
interferencias e as mesturas entre unha
lingua e outra. Anos despois, Tabouret
Keller estudiando a lingua que adquirian

nenos alsacianos no campo nun medio
rural e campesino, advertiu que mestu-
raban continuamente as dias linguas do
seu medio familiar, o dialecto aleman e
o francés, de maneira parecida a como o
facian seus pais. Non basta polo tanto
con exponer un neno 4 influencia de
ddas linguas, ten que ser un contacto
guiado e dirixido cunha intencién peda-
goxica.

E hai algo mais importante ainda.
Para a familia Ronjat, que seu fillo falase
correctamente francés e aleman signifi-
caba un enriquecemento cultural e per-
soal. No ambiente familiar as ddas
linguas non tiflan ningunha connotacién
pola que puidesen entrar en conflicto.
Pero non sempre ocorre asi e ainda pode-
riamos engadir que xeralmente non oco-
rre asi. Cando nun lugar coinciden duas
linguas as dtas adoitan ter prestixios
sociais distintos en relacién coa influen-
cia e o poder politico ligada a unha e
outra. E no caso do emigrante o desequi-
librio adoita ser ainda mais forte. Para o
emigrante centro americano en EEUU o
feito de falar espafol adscribeo a un
grupo social determinado e o preferir
unha lingua ou outra lingua implica un
conxunto de opciéns que non son pura-
mente lingiiisticas senén que afectan 4
sta situacién na sociedade. E non diga-
mos no caso dun neno habitante de
Israel bilingtie nas ddas linguas presen-
tes no pais, hebreo e drabe, e visto con
receo por isto mesmo nos dous grupos
dos que un o considera como inimigo e
o outro como traidor. Se o bilingiiismo
produce problemas persoais de identida-
de non é polo feito de posuir dias lin-

guas sendn polas implicacidns sociais e
ideol6xicas que tefien as linguas na
sociedade na que se move o bilingiie.

E por esta dependencia profunda
na que se atopa a adquisicion de segun-
das linguas e o ensino bilingiie respecto
do contexto social no que ocorren polo
que antes intentei clasificar estas situa-
cidéns. Comezaremos pola mdis simple
desde este punto de vista, a adquisicién
de linguas estranxeiras no marco da edu-
cacion escolar.

ADQUISICION DE LINGUAS
ESTRANXEIRAS NA ESCOLA

Desde que a mediados do século
XIX en Espaiia como en tédolos paises
do continente europeo se organizou o
Bacharelato como camifio para acceder 6
ensino superior, nos seus plans de estu-
dio ademais do ensino das linguas clési-
cas, latin e grego, introduciuse o ensino
dalgunha lingua estranxeira. E cando o
periodo da educacién comin e obrigato-
ria para todos se foi prolongando, o ensi-
no de linguas estranxeiras estendeuse a
toda a poboacion respondendo con isto a
unha necesidade cada vez mais xenerali-
zada.

Pero esta expansién do ensino de
linguas estranxeiras acompafouse en
Espana, e en xeral en todolos paises de
Europa, de constantes decepcions produ-
cidas polo contraste entre os longos anos
de estudio dedicados 4 sia adquisicién e
a modestia dos resultados conseguidos.
A razén haina que buscar na escasa



motivacién dos alumnos e tamén na
escasa capacidade dos métodos de ensi-
no empregados, normalmente centrados
no ensino da gramatica, para estimular
esta motivacion.

Hoxe inténtase aumenta-la efi-
ciencia deste ensino por un dobre cami-
fo. En primeiro lugar utilizando os que
se coflecen como “métodos comunicati-
vos” no ensino de linguas e 6 mesmo
tempo adiantando a idade de introduc-
cién da lingua estranxeira nos progra-
mas. Ambas tendencias pdédense
apreciar en toda Europa e tamén entre
nés como o demostra o que se prop6n
neste sentido na reforma educativa en
curso.

As vantaxes de combina-la intro-
duccién precoz co método comunicativo
ten a sia manifestacion maxima cando a
introduccién se fai xa no preescolar. A
experiencia demostra que é moi facil
conseguir que uns alumnos de preesco-
lar se acostumen a xogar en inglés se a
educadora lles fala nesta lingua. As difi-
cultades comezan cando co comezo do
ensino regular a clase de inglés se con-
verte nunha materia entre outras. A
enxenosidade dos autores de métodos de
ensino da lingua estranxeira multiplica
0s recursos para que a clase se organice
en torno 4s actividades que sexan signi-
ficativas para os alumnos e fomente a
comunicacién e que, 6 mesmo tempo,
lles permitan sistematiza-los cofiece-
mentos lingtisticos que asi van adqui-
rindo. Estaria féra de lugar entrar aqui
na descricién destas técnicas pedagoxi-
cas. Digamos s6 que o seu principio

xeral é facer que os alumnos se habittien
a usa-la nova lingua da mesma forma
que aprenderon a primeira, ou sexa,
usdndoa para comunicarse.

Hai que se alegrar desta orienta-
cién que situou o ensino das linguas
estranxeiras sobre unha base teorica-
mente sélida e 6 mesmo tempo atractiva
para os alumnos. Tampouco podemos
esquecer que presenta problemas, e o
primeiro e mdis evidente que esixe xa
nos primeiros cursos do ensino xeral
obrigatorio dispofier duns ensinantes de
base que non s6 cofiezan unha lingua
estranxeira senén que postian unha alta
competencia comunicativa oral nela.
Esta esixencia vai constituir nos anos
proximos o auténtico colo de botella do
ensino de linguas estranxeiras en Europa
e un dos obxectivos do programa LIN-
GUA oriéntase precisamente a reducilo.

Por grandes que sexan as suas
vantaxes, a medida que pasan os anos
esta pedagoxia da lingua estranxeira,
baseada en simulacros de situaciéns
reais, acaba por deixar de ser atractiva
para os alumnos. Porque cada vez queda
claro que non se trata de situacions reais
senon de exercicios escolares dedicados
a valora-los progresos dos alumnos.
Chega polo tanto un momento no que a
Unica maneira de mante-lo interese dos
alumnos pola nova lingua e para que a
nova lingua sirva de instrumento de
comunicacién, é utilizdndoa para expli-
carlles cousas que sexan interesantes
para eles. Isto é en substancia o que se
pretende co que actualmente se cofiece
como “enfoque por tarefas”. Un bo

exemplo neste sentido constitieo o pro-
grama “linguapax” patrocinado pola
UNESCO e que se basea en utiliza-la
clase de lingua estranxeira para discutir
e razoar ideas sobre a solidariedade
internacional e a promocién da paz.

Con isto o ensino dunha lingua
estranxeira convértese nun auténtico
ensino bilingiie. En forma plena isto
conséguese cando a lingua estranxeira se
utiliza como lingua do ensino de deter-
minadas materias. E unha practica nor-
mal nos centros adscritos 6 Bacharelato
internacional. Mdis claramente ainda
nas chamadas Escolas Europeas, por
exemplo nas que en Bruxelas acollen és
fillos dos funcionarios da CEE.

O ENSINO EN SITUACIONS
DE LINGUAS EN CONTACTO

Nas sociedades nas que coexisten
daas linguas distintas o ensino pédese
adaptar a esta situacién de diferentes
maneiras, que basicamente son as
seguintes:

1. O sistema educativo utiliza
exclusivamente unha das dias porque é
a lingua oficial, ou a maioritaria ou a de
maior prestixio ou as tres cousas 4 vez.
Os alumnos que tefien a outra lingua
como lingua familiar deben facer pola
stia conta o esforzo por adquiri-la lingua
de ensino.

2. O sistema educativo utiliza a
lingua oficial como lingua de ensino
pero a lingua minoritaria estd tamén

presente como lingua ensinada, para per-
mitir 6s alumnos que a tefien como pri-
meira lingua o perfecciona-lo seu
conecemento, por exemplo aprendendo
a escribir nela, e tamén para permitir 6s
que non a tefien como primeira lingua
familiarizarse con ela. A intensidade e a
frecuencia da presencia desta lingua nos
programas de ensino pode ser, por supos-
to, moi distinta.

Desde o punto de vista da lingua
non oficial esta solucién é moi superior
4 anterior e pédese considerar que res-
ponde a unha politica de proteccién e de
mantemento da lingua menor. Pero
tamén ¢ insuficiente considerarse polo
tanto como unha educacién bilingiie en
sentido pleno.

3. Unbha terceira posibilidade con-
siste en utilizar tamén a lingua conside-
rada minoritaria como lingua de ensino,
o que pode facerse en forma reducida,
utilizdndoa nalgunhas materias e nal-
guns cursos ou en condicions de relativo
equilibrio coa lingua principal. Velaqui
dous exemplos de utilizacién reducida
extraidos do noso propio contorno.

Hai uns anos os responsables do
ensino no Goberno de Catalufia chega-
ron 4 conclusién de que o ensino do
catalan, incluso mantido todo 6 longo
dos anos da escolaridade, non bastaba
para que os alumnos de lingua familiar
casteld se fixeran capaces de falar en
cataldn, e a partir desta constatacion
estableceron que en tédolos centros nos
que o casteldn era a lingua do ensino os
programas, ademais do ensino do cata-



lan como lingua, debian inclui-lo ensino
dunha materia en cataldn, unha medida
que posteriormente foi adoptada tamén
polo Goberno de Galicia. No Pais Vasco,
onde a introduccién do eusquera resulta
mdis dificil, o Goberno propicia un
modelo intermedio entre o ensino en
casteldn e a ikastola en eusquera que
consiste no ensino en casteldn co ensino
do eusquera desde o principio acompa-
nado do ensino en eusquera dalgunhas
materias nos tltimos anos. E ficil adver-
ti-la similitude entre estes dous exem-
plos e o que se dicia no capitulo anterior
sobre as tendencias contemporianeas
para a introduccién de linguas estranxei-
ras no sistema educativo.

As tres formulas que comentei de
presencia das linguas na educacién en
sociedades de linguas en contacto prop6-
flense obxectivos distintos e responden
polo tanto a politicas lingiiisticas distin-
tas. Pero para caracterizar estas politicas
hai que atender tamén a outras caracte-
risticas.

Hai paises nos que a coexistencia
de linguas non implica diferencias na
lingua principal da poboacién. Este é o
caso de Luxemburgo, onde toda a poboa-
cién ten como primeira lingua o luxem-
burgués, dialecto do aleman, e onde a
poboacién coflece mdis ou menos a
fondo outras dudas linguas: o alemén € o
francés. O sistema educativo luxembur-
gués, plenamente bilingiie, utiliza o
luxemburgués no preescolar e como lin-
gua das relaciéns orais, o alemdn como
primeira lingua de ensino, a lingua na
que se ensina a ler, para introducir

inmediatamente o francés e utilizar a
partir de ent6n as ddas linguas como lin-
guas do ensino, cunhas materias ensina-
das en francés e outras en aleman, 6
longo de todo o curriculum.

Pero na maioria dos paises a coe-
xistencia de ddas linguas significa que
unha parte da poboacién ten unha das
ddas linguas como lingua principal e
habitual mentres ca outra parte da pobo-
acion ten a outra. Neste caso o sistema
educativo pode ser unico para toda a
poboacién ainda que presente diferen-
cias entre as que as familias poden eli-
xir, ou pode ser dobre, cun sistema
propio para cada un dos dous sectores
lingtiisticos da sociedade.

A duplicacién de sistemas educa-
tivos en funcién da lingua é unha solu-
cién relativamente frecuente. Asi, en
Bélxica non s6 en Flandes o sistema edu-
cativo utiliza o flamengo ou neerlandés
como lingua do ensino e en Valonia o
francés, senén que en Bruxelas, que
constitucionalmente é un territorio
bilingiie, existe un dobre sistema en
neerlandés para os nenos das familias
flamengas e en francés para os nenos das
familias de lingua francesa. E no Alto
Adigio ou Tirol Italiano existe igual-
mente un dobre sistema educativo, en
alemdn para os alumnos de lingua fami-
liar alemana e en italiano para os de lin-
gua familiar italiana.

Pola contra, nas escolas do Pais
de Gales a presencia de galés é moi
variada desde escolas nas que estd prac-
ticamente ausente ata escolas nas que é

a lingua case exclusiva do ensino, pero
en principio calquera delas estd aberta a
calquera alumno sexa cal sexa a sua lin-
gua familiar.

Algo parecido ocorre en Espafia.
Pero para referirmonos madis concreta-
mente 4 politica lingliistica na educacion
adoptada polas distintas Comunidades
espafiolas con lingua propia, debemos
comezar por recorda-los preceptos que
figuran nas leis de normalizacién lin-
glifstica vixentes nestas Comunidades e
dos que os mdis importantes para 0 noso
tema son os seguintes:

Principio de non discriminacién
por razons lingiiisticas, do que se dedu-
ciu a norma de non separa-los alumnos
por razén da sda primeira lingua, e polo
tanto a renuncia a establecer sistemas
distintos sobre esta base.

Bilingtiismo como obxectivo. En
todalas leis se establece que ¢ fin do
ensino obrigatorio tddolos alumnos
deben estar en condiciéns de utilizar sen
dificultade as duas linguas.

Liberdade para elixi-la primeira
lingua de ensino. Ainda que sexa con for-
mulaciéns sensiblemente diversas, na
maioria destas leis establécese que os
pais poderdn elixi-la lingua na que os
seus fillos recibirdn polo menos os cur-
sos iniciais do ensino obrigatorio.

Certamente non € ficil construir
un sistema que permita satisfacer 4 vez
todas estas esixencias.

Os decretos chamados de bilin-
giismo de 1978, e polo tanto anteriores
4 actual Constitucion e 6s Estatutos de
Autonomia que obrigan 6 ensino das lin-
guas distintas do casteldn nos territorios
nos que se falaban, constituiron unha
primeira aproximacién 6 tema da pre-
sencia destas linguas no sistema educa-
tivo, pero evidentemente non responden
4 stia denominacién posto que, como xa
dixen, o mero ensino dunha segunda lin-
gua non asegura un verdadeiro bilingiiis-
mo, e para conseguilo é necesario
engadir 6 ensino da lingua o ensino
nesta lingua. Antes citei xa algunha das
iniciativas que se produciu xa no marco
das Autonomias para conceder algin
papel a estas linguas como linguas de
ensino.

Pero p6dese supofier que incluso
esta presencia minima como lingua de
ensino non chega para compensa-lo dese-
quilibrio existente. Porque nestas inicia-
tivas o casteldn segue sendo a lingua
mais utilizada. E porque o maior presti-
xio e 0 maior uso social do casteldn, nos
medios de comunicacién por exemplo,
fan que os nenos de lingua catalana, ou
de lingua galega ou de lingua vasca
adquiran con mdis facilidade o castelan
que 4 inversa. O que permite suponer
que un auténtico bilingiiismo con pleno
dominio da lingua minoritaria s6 € posi-
ble se a presencia desta lingua no siste-
ma educativo é mdis ampla e miis
intensa. O que non s6 significa que esta
lingua sexa a lingua de ensino nunha
proporcién importante ou maioritaria
dos programas escolares senén que a stia
adquisicién por parte dos alumnos de



lingua familiar castelan deberd facerse
relativamente cedo. En principio esta
introduccién temperd podese organizar
de dias maneiras:

Introduccién gradual: En cada
escola os alumnos de lingua familiar cas-
teld e os alumnos de lingua familiar cata-
lana, se se trata dunha escola en
Catalufa, cando comeza a escolaridade e
durante un periodo asisten a aulas sepa-
radas segundo a sta lingua e € asi como
aprenden a ler e escribir na sia lingua
familiar. Pero desde o primeiro momento
reciben ademais unha iniciacién 4 outra
lingua e incluso tefien algunhas clases en
comun. Este tempo comun vai aumen-
tando de modo que 6 terceiro ano tédalas
clases son comuns, pero nunhas o ensino
impértese en cataldn e noutras en caste-
lan, ou sexa, que a introduccion da outra
lingua fixose en forma progresiva pero
rapida para chegar axifa a un auténtico
ensino bilingiie.

Inmersion na lingua minoritaria.
E a aplicacién do experimento levado a
cabo na escola S. Lambeth 6 que antes
me referin como unha das raices do pres-
tixio contempordneo do ensino bilingiie
na actualidade. O experimento xurdiu da
preocupaciéon dun grupo de familias de
lingua inglesa pero habitantes do Canada
francés que desexaban que os seus fillos
chegasen a facerse capaces de expresarse
en francés sen dificultade e a se conver-
ter en plenamente bilingiies e que creron
que o tnico xeito de conseguilo era crear
unha escola atendida por alumnos de lin-
gua inglesa pero na que o ensino se dese
exclusivamente en francés.

Partindo do modelo canadense en
Cataluna desenvolveuse un modelo de
inmersién 6 cataldn para alumnos de
familias casteldn falantes cuns trazos
principais que se poden resumir asi:

Voluntariedade. A inmersion
comezou a aplicarse nos centros escola-
res nos que os pais colectivamente o
solicitaran, e ainda que é certo que unha
vez que o centro adoptara a inmersion
contintia practicindoa nos cursos suce-
sivos, e polo tanto para os pais dos
novos alumnos forma xa parte da practi-
ca da escola, pédese supofier polo menos
a aceptacion pasiva destes, pois do con-
trario inscribirian os seus fillos noutro
centro.

Introduccién precoz. A inmersion
comézase 6 inicio do preescolar e polo
tanto 6 redor dos catro anos, o que per-
mite aproveita-la maior flexibilidade do
neno pequeno para as aprendizaxes lin-
glisticas.

Enfoque comunicativo. Pero
sobre todo o comezar no preescolar per-
mite utiliza-la nova lingua en activida-
des ludicas directamente significativas
para o neno e polo tanto introducila en
forma estrictamente comunicativa ou,
para dicilo doutro modo, do mesmo
xeito como adquiriu a sda primeira lin-
gua.

Aceptacién da primeira lingua.
Os educadores no periodo preescolar
non s6 cofiecen a primeira lingua do
alumno e a entenden cando a utiliza,
senén que a adquisicién da nova lingua

preséntase como un enriquecemento e
nunca como un rexeitamento da primei-
ra lingua ou como un intento de substi-
tuila.

Mantemento da primeira lingua.
Non s6 o respecto 4 primeira lingua do
alumno, neste caso o casteldn, é un dos
principios do método, senén que poste-
riormente o alumno terd ocasién de reci-
bir un ensino desta lingua dirixida a
perfecciona-lo seu cofiecemento.

Probablemente o maior reparo
que se pode pofier 4 inmersién é que
unha vez que o alumno conseguiu
expresarse en cataldn e aprendeu a ler e
a escribir nesta lingua é tratado como un
alumno cataldn falante e nas mesmas
condiciéns que os que o son desde a suia
primeira infancia.

A pesar deste reparo, de ningtn
modo banal, os resultados conseguidos
ata o presente coa inmersién pdédense
considerar como moi satisfactorios.
Ainda que serian inxenuo pensar que
non ten inconvenientes nin presenta
problemas. Por unha banda os iniciado-
res do método parecian supofier que che-
gaba a inmersion para que os alumnos
de lingua casteldn fixesen do catalan a
stia lingua habitual e o convertesen polo
tanto na stia primeira lingua, cousa que
non ocorre. A maioria dos alumnos da
inmersién fanse capaces de falar en cata-
lan pero seguen utilizando o casteldn
como a sta lingua principal de relacién.

E por outra banda hai que ter en
conta que o éxito inicial baseouse nal-

gunhas circunstancias favorables, a
opcién dun determinado ntimero de pais
que consideraban que a inmersién era
un bo xeito de que os seus fillos chegase
a domina-lo catalan, e polo tanto a inte-
grarse mellor na vida de Catalufia e o
entusiasmo dos profesores que se fixe-
ron cargo das clases de inmersién nos
primeiros ensaios. Pero a medida que a
inmersion se xeneralizou foi afectando a
familias que se limitan a dar una asenti-
mento pasivo e a estar a cargo de profe-
sores cun entusiasmo polo método mais
limitado e con tendencia a aplicalo en
forma rutineira. Con isto o ambiente
inicial de entusiasmo comeza a dar paso
a criticas, a pesar do que hai que dicir
que por agora o clima dominante na
maior parte do publico é de aceptacién
da inmersion.

O3 INMIGRANTES NA ESCOLA

E quédanos ainda por considerar
un terceiro tipo de situaciéns que pro-
pician a presencia doutras linguas na
escola, e é a existencia crecente entre o
alumnado de alumnos estranxeiros, e
polo tanto de alumnos cunha lingua
distinta da dos alumnos autéctonos.

Non ¢ necesario insistir na
importancia crecente desta presencia
como consecuencia da crecente mobili-
dade xeografica tipica do noso século
reforzada pola facilidade de despraza-
mentos no interior da Comunidade
Europea, e non digdmo-lo dia que se
implante a libre circulacién de man de
obra. Como resultado directo desta



mobilidade, a proporcion de estranxei-
ros instalados en Espafia aumenta pau-
latinamente, e con iso a presencia de
alumnos estranxeiros nas aulas. Ainda
que € certo que unha parte destes alum-
nos contan con escolas propias.

Pero a causa madis importante
dos desprazamentos de poboamento
son os desequilibrios econémicos entre
os paises industrializados e os paises do
terceiro mundo, que no caso de Espafa
provoca a chegada de inmigrantes dos
paises do Magreb en primeiro lugar e
tamén de Africa Central. Pero tamén de
procedencias mais afastadas, América
central e meridional, ainda que neste
caso sen diferencias lingiiisticas, e do
Préximo e do Lonxano Oriente. E o que
constitie unha novidade: a chegada de
inmigrantes na procura da sdia subsis-
tencia procedentes da Europa Oriental:
Polonia, Romania..

En moitos paises da Europa occi-
dental os inmigrados representan algo
asi como o0 10% dos efectivos escolares,
e dado que os inmigrados tenden a con-
centrarse en certas dreas xeograficas,
nas escolas destas dreas poden repre-
senta-lo 25%, e en escolas determina-
das situadas en barrios de inmigrantes
constituir mdis do 50%. Non hai nin-
gunha esaxeracién en dicir que a pre-
sencia de inmigrantes se estd
convertendo no problema escolar madis
grave e de mais dificil solucién nalgtins
paises de Europa.

En Espafia esta presencia é moito
menor pero hai que ter en conta que

Espafa pasou case bruscamente de ser
un pais de alta emigracién a ser un pais
que acolle inmigrantes, e que ainda que
esta tendencia sé comezou, todo fai
supofier que seguird aumentando no
futuro. E se en certas rexiéns como
Galicia é ainda practicamente inaprecia-
ble, noutras como Catalufia ou como
Madrid é xa motivo de preocupacion.

A primeira vista a incorporacién
do neno emigrante 6 sistema escolar
desde o punto de vista linglistico pdde-
se formular en forma parecida a como
nuns pardgrafos anteriores se describia a
inmersion. Tratase de facilitar a un neno
que fala unha lingua determinada a sia
incorporacién a un sistema escolar que
ten outra lingua como lingua principal.
Pero ainda que basicamente a compara-
ci6n sexa adecuada, o caso do emigrante
¢ moito mdis complexo e dificil de aten-
der.

Para comezar os alumnos da
inmersién, como en xeral as situacions
que ata aqui considerei, tefien unha lin-
gua comun. En cambio, nun mesmo
lugar e nunha mesma escola poden coin-
cidir emigrantes de diversas proceden-
cias. Hai centros de ensino primario nos
suburbios de Londres nos que se contan
ata vintecinco linguas distintas entre os
seus alumnos. E sen chegar a estes
extremos chega con que sexan dous ou
tres para complica-la situacién e facer
imposible un esquema de actuacion
comun.

Pero ademais, nas situaciéns de
inmersién o consegui-los profesores

bilingiies é unha condicién de éxito pero
unha condicién dificil de cumprir. No
caso dos inmigrantes isto é practicamen-
te imposible, non se pode esperar que
nun centro publico de Barcelona haxa
mestres que entendan o 4rabe, o chinés
ou algunha lingua da Africa central.

Finalmente, ¢ mdis importante
ainda, no caso da inmersién o obxectivo
proposto € a integracion lingiiistica, e
unha vez conseguida a integracién social
non presenta problemas e se os presenta
son independentes da lingua. Pero para o
inmigrante a adquisicién da lingua é s6
un dos aspectos da sta posible integra-
cién na sociedade 4 que chegou e que en
principio é remisa a aceptalo.

Non podo entrar aqui na proble-
matica da integracién dos emigrados xa
que estou s6 falando das linguas na esco-
la. Limitareime a ddas observaciéns en
forma case telegrifica. A primeira é que
de tédalas posibilidades de integracién
que ten o inmigrante, as mais importan-
tes pasan pola escola. E a través da escola
onde o inmigrante, non el directamente
pero si os seus fillos, poden alcanzar co
tempo unha integracion satisfactoria. E a
segunda ¢ que ainda que aqui me refiro
s6 6s problemas lingiiisticos, é imposible
considera-las posibilidades de integra-
cién lingtistica do inmigrado sen situa-
las no marco xeral da sda integracién na
sociedade, € no caso do alumno da sta
integracion na sociedade escolar.

Dito isto podemos formular
algunhas recomendaciéns para aborda-lo
problema.

Igual como o dicia para a inmer-
sién o enfoque para a introduccién da
nova lingua ten que ser, 6 menos nos
comezos, basicamente comunicativo.
Pero igual como dicia para a inmersion,
a adquisicién da nova lingua non ten
que presentarse como unha substitucion
senén como enriquecemento. Isto signi-
fica que o profesor, ainda que non cofie-
za a lingua do alumno débea respectar, e
iso quere dicir aceptar que o neno fala
outra lingua e non entende de entrada a
lingua do mestre e que este debe facer
un esforzo para facilita-la comprensioén
mutua.

A presencia de inmigrantes na
aula afecta 4 situacion colectiva e a acti-
tude dos restantes alumnos influira
decisivamente na situacion e as adquisi-
ciéns do inmigrado. Unha actitude des-
pectiva e hostil condenarao 4
marxinaciéon e ¢ fracaso mentres 6 con-
trario unha actitude positiva e solidaria
estimularao. Tarefa do profesor é promo-
ver esta actitude positiva e converte-los
alumnos en colaboradores no proceso de
adquisicién da lingua por parte dos
inmigrados. Na comunicacién cos com-
paneiros pddese converter asi no exerci-
cio de aprendizaxe madis util. E a
curiosidade dos compaiieiros pola lingua
orixinal do inmigrado pode reforza-la
stia impresion de sentirse aceptado e
valorado.

A pesar de todo isto as dificulta-
des dos nenos inmigrados para adquiri-la
nova lingua contindan sendo moi graves
e necesitan algan tipo de apoio suple-
mentario 4 marxe da clase normal. Un



apoio que se deberd exercer en completa
colaboraciéon co responsable da aula
colectiva.

Finalmente seria desexable que a
adquisicion da lingua da sociedade na
que o inmigrado se instalou non signifi-
case a perda da sda lingua de orixe senén
que seguise utilizandoa e incluso desen-
volvendo o seu cofiecemento. Pero nor-
malmente isto escapa 4s posibilidades
da escola e s6 se pode cumprir ben a tra-
vés de asociacidns cooperativas ou co
apoio do pais de procedencia.

SITUACIONS COMPLEXAS

Despois de insistir en que as
situaciéons que xustifican unha educa-
cién bilingiie son moi distintas e que
cada unha esixe soluciéns adecuadas,
agora debo engadir que unha mesma
sociedade, nun mesmo sistema educati-
vo e incluso nunha mesma escola poden
coincidir situaciéns diversas o que com-
plica notablemente as formulaciéns que
fixen ata aqui. E dado que esta colision
de situaciéns é frecuente por non dicir
normal nas nosas Comunidades
Auténomas con lingua propia, é necesa-
rio referirse a elas.

Ainda que xa dixen que en
Galicia a presencia de inmigrantes
estranxeiros é case insignificante, nou-
tras Comunidades nas que se falan dudas
linguas, por exemplo en Catalufia, oco-
rre o contrario. Nestes casos 0 inmigran-
te debe asimila-lo madis pronto posible a
lingua principal de instruccién da escola

4 que concorre, pero non pode renunciar
a familiarizarse nalgunha medida coa
outra lingua oficial da Comunidade xa
que dalgunha maneira atoparase con ela
na sua vida cotié. E a escola débelle axu-
dar nesta dobre adquisicién.

Maiis xeral é o feito de que en
tédalas Comunidades Auténomas con
lingua propia o sistema educativo debe
converte-los seus alumnos en bilingtlies
e debe 6 mesmo tempo ofrecérlle-la
posibilidade de adquirir unha ou incluso
ddas linguas estranxeiras. A necesidade
de atender simultaneamente a estas
duas esixencias evidentemente complica
a organizacion do sistema escolar, pois
os dous problemas non poden ser trata-
dos separadamente. A decision sobre o
momento axeitado para introduci-la lin-
gua estranxeira ou sobre os horarios que
se lle poden dedicar non poden se-las
mesmas nun sistema monolingiie ca
nun sistema que desde o comezo ten
que ter en conta ddas linguas. E a pura
verdade é que non temos respostas cla-
ras a estas cuestidns, que existen poucos
precedentes de ensino de linguas estran-
xeiras en situacidéns de bilingiiismo
xeneralizado e que s6 a experiencia,
ensaiando distintas posibilidades, podera
mostrar cal é o mellor camifio a seguir.
Pero hai que pofierlle mans 4 obra inme-
diatamente, porque o que non podemos
facer é renunciar a que os nosos alum-
nos adquiran o dominio de linguas
estranxeiras tan alto como poidan con-
seguilo os alumnos nun contexto mono-
lingtie.

A INVESTIGACION NECESARIA

Hai uns anos a bibliografia sobre
temas de educacion bilingiie era mdis
ben escasa mentres que hoxe pola contra
¢ extremadamente abundante. Pero en
xeral limitase a describir e valorar expe-
riencias concretas ou a recomendar
métodos especificos adaptados a estas
situacions. Escasean en cambio os estu-
dios de alcance xeral que se refiran a un
mesmo método ou a unha mesma orga-
nizacién ensaiados en lugares distintos e
valorados con técnicas homélogas. E
escasean, sobre todo, os esforzos por
aborda-los problemas tedricos que pre-
sentan estas aplicacions. E esta ultima
afirmacién pddese repetir en xeral para
tédolos aspectos del bilingiiismo.

Tan escasa foi esta atencién que
un sintese impulsado a preguntarse
polas stias razéns. Porque é realmente
curioso que os psicélogos de tédolos
campos, desde 0s que se ocupan de pen-
samento e de linguaxe ata os psic6logos
sociais, non se sentiran tentados por
problemas que pofien en xogo aspectos
fundamentais do comportamento huma-
no.

Unha primeira resposta seria
dicir que durante moito tempo a psico-
loxia estivo dominada polo conductismo
e que o conductismo sentia escasa sim-
patia polas cuestiéns de linguaxe. Pero
nin o conductismo foi a tnica doutrina
influinte nin as que o estdn substituindo
e concretamente o chamado cognitivis-
mo parecen prestar maior atencién 6
bilingiiismo como problema intelectual.

E posible que as razéns non sexan
de orde tedrica senén de socioloxia da
ciencia. En Bélxica o bilingiliismo e a
educacién bilingtie ten unha tremenda
actualidade, pero tefien tamén unha tal
carga politica que os investigadores uni-
versitarios evitano coidadosamente. E o
mesmo poderia dicirse doutros lugares.
No caso dos Estados Unidos, que xogan
un papel tan destacado na determina-
cién dos temas que configuran a actuali-
dade cientifica, a explicacién ha de ser
mais matizada pois existe unha investi-
gaciéon moi abundante en relacién coa
educacion bilingtie que ali constittie un
fenémeno social extensisimo pero é
unha investigacién de escasa consisten-
cia tedrica e en xeral realizada 4 marxe
dos Departamentos Universitarios de
Investigacion.

Como consecuencia destas
ausencias p6dese dicir que a maior parte
da investigacion importante que se reali-
zou 6 redor do bilingtiismo e a educa-
cién bilingtie xurdiu no Canad4, un pais
onde a actualidade da educacién bilin-
glie coincidiu con actitudes publicas
abertas e cun decidido interese por parte
das instituciéns universitarias. Ainda
que desde que no Canad4 francés predo-
mina o nacionalismo lingiiistico parece
que a creatividade neste campo se esta
reducindo.

Sexa cal sexa o futuro desta
investigacién tan importante teorica-
mente como Uutil para a organizacién do
ensino bilingiie o que non ¢ dificil é
sinalar cales deberian se-los seus temas
principais.



Os primeiros estudios 6s que
incidentalmente fixen referencia e que
pretendian pofier en relacién a adquisi-
cién precoz dunha segunda lingua co
desenvolvemento intelectual e académi-
co fracasaron, no sentido de que levaron
a resultados contradictorios, porque non
foron capaces de distingui-la complexi-
dade das situaciéns na que se d4 o ensi-
no bilingiie e a variedade de obxectivos
que se propon. Pero a pesar do aparente
fracaso o problema de fondo contintia
intacto e é o aclara-las relaciéns entre a
adquisicién precoz de duas linguas e o
desenvolvemento intelectual e persoal
do suxeito. E dentro da complexa arma-
z6n de cuestions que asi se formulan hai
unha que se sitda no primeiro lugar, jen
que medida a adquisicién e o desenvol-
vemento de ddas linguas nun mesmo
individuo son solidarios e se reforzan
mutuamente e en que medida son inde-
pendentes ou incluso en que medida se
poden obstaculizar mutuamente?
Cummins, un canadense establecido en
Toronto, avanzou notablemente nesta
direccién e é por agora o noso mellor
punto de referencia pero é evidente que
queda moito treito por percorrer.

Se a lifia de investigacién asi alu-
dida se refire principalmente 4 compe-
tencia lingtiistica hai outras igualmente
importantes que se refiren 6 uso. Para o
individuo bilingiie as duas linguas que
coftece e utiliza, incluso se as cofiece
con parecida competencia, non as utiliza
en cambio indiferentemente, senén que
en determinadas situaciéns utiliza a
unha e noutras situacions utiliza a outra
e esta diferenciacién no uso depende das

distintas funciéns que cumpren as mes-
mas linguas no contexto social. Pero
ademais destes usos diferenciados
socialmente o individuo bilingiie adoita
ter unha das ddas linguas como lingua
principal. E a lingua principal non s6 é a
lingua que utiliza con madis frecuencia
ou a que utiliza coas persoas coas que
mantén relacions madis estreitas, €
tamén a lingua na que elabora a maior
parte da informacién que procesa e polo
tanto a lingua na que preferentemente
pensa. Dito doutro modo a lingua que
preferentemente interioriza. A pesar do
que o verdadeiro bilinglie tamén interio-
rizou a outra lingua e tamén € capaz de
elaborar informacién nela e polo tanto
de pensar nela. Imaxinemos como exem-
plo un profesor sueco de psicoloxia que
ten o sueco como a sta lingua primeira
e habitual, que se relaciona e pensa en
sueco pero que le e escribe sobre temas
de psicoloxia en inglés e que profesa en
inglés os seus cursos de psicoloxia. Con
toda seguridade podemos afirmar que
cando pensa en temas de psicoloxia
pensa espontaneamente en inglés. O
exemplo é perfectamente banal pero o
aclara-lo que ocorre neste caso obrigaria-
nos a volver a pensar tddalas nosas ideas
sobre a relacién entre pensamento e lin-
guaxe.

E en vez do profesor sueco pode-
mos tomar como suxeito 6 alumno de
lingua familiar casteld que na escola
fixose capaz de recibir informacién en
cataldn. Cando asiste a unha clase de
matemadticas ou pretende aprender unha
leccion ou resolver un problema aritmé-
tico ;como manexa a informacién que

recibiu, a traduce directamente 6 caste-
l4n, a elabora en cataldn pero o elabora-
do sitiase nunha zona comun 4s dudas
linguas, o polo contrario mantense liga-
do 6 catalan de xeito que acabaré por ter
unha lingua para as cuestiéns académi-
cas e outra para as relaciéns persoais e
sociais? Xa sinalamos a nosa ignorancia
sobre estas cuestidons. Pero o que agora
quero destacar é que a resposta a estas
cuestions non s6 teria un alto interese
tedrico sendén unha utilidade préctica
evidente 4 hora de organiza-lo ensino
bilingtie.

Tendo en conta que na Espaifa
actual mais do 40% dos seus habitantes
residen en Comunidades Auténomas
que son oficialmente bilingiies e que
nestas Comunidades a educacién bilin-
giie ten unha amplitude sen parangén en
Europa, e tendo en conta 6 mesmo
tempo que a investigacion psicoldéxica
acadou nos ultimos anos entre nés un
alto nivel, non parece desacertado pro-
pofier 6s psicélogos e pedagogos deste
pais que se enfronten con esta tarefa.



